
MINUTI

Il-Minuti tal-Laqgħa Nru 16 li saret fl-4 ta’ Ottubru 2023 kienu approvati.

AFFARIJIET OĦRA

IĊ-CHAIRPERSON (Onor. Katya De Giovanni): Insejjaħ mal-Mejda lil Dr Josianne Farrugia sabiex tgħidilna ftit fuq it-teżi tagħha “Crime and Punishment in Malta: A Political Economy Approach to Incarceration and Rehabilitation for Drug and Alcohol-Related Crime”. 

DR JOSIANNE FARRUGIA: Sinjura President, nirringrazzjakom tal-istedina. Jiena xtaqt neħdilkom ftit minuti sabiex inkellimkom dwar it-teżi tiegħi għat-Dottorat intitolata “Crime and Punishment in Malta: A Political Economy Approach to Incarceration and Rehabilitation for Drug and Alcohol-Related Crime.”. L-għan tal-istudju kien li għalkemm huwa diffiċli li tissepara l-ħabsin għax jista’ ikollok min għandu problema ta’ droga u ta’ alkoħol imma l-fatt hu li f’dan l-istudju - li kien sar bejn l-2016 u l-2020 - ġie nnutat li l-ħabsin mhux qed jingħataw biżżejjed rehabilitation care waqt li jkunu inkarċerati. 

L-option tar-rehabilitation as opposed to incarceration ġiet highlighted ħafna anke meta interrogajt lill-ħabsin. Ġew interrogati nies minn rehabilitation institutions u mill-management tar-rehabilitation institutions, kif ukoll nies minn Corradino Correctional Facility. Hemmhekk in-nuqqas huwa dwar kif se ngħinu l-inmate li jkun daħal b’din il-problema tal-alkoħol u d-droga u fuq kif ladarba joħroġ mill-ħabs se jintegra ruħu lura fis-soċjetà. Lil kulmin interrogajt kollha kienu in favour of rehabilitation mhux għalihom biss imma anke għall-familja tagħhom u għat-tfal tagħhom. Anke fejn se jagħmlu l-visitations tat-tfal. 

Innutajt nuqqas ta’ AA support groups ġol-ħabs li għadha għaddejja sal-lum. L-iktar spunt importanti li ħareġ minn dan kollu hu li għandha tiġi mfassla a post prison release policy. Il-leġiżlaturi u l-istakeholders differenti għandhom jiltaqgħu flimkien u jifformolaw policy li tgħin lil dik il-persuna li se tiġi rilaxxata mill-ħabs ħalli din tkun tista’ tintegra ruħha fis-soċjetà b’mod san, ma jkollhiex problemi ta’ employment, ma jkollhiex kondotta tal-pulizija maħmuġa li timpedixxiha milli tiġi impjegati u tkun tista’ tiftaħ kont bankarju, eċċ. Dan huwa l-għan tal-istudju li għamilt u sodisfatta ħafna mir-riżultati li ħarġu. Nirringrazzjakom.  

ONOR. DAVID AGIUS: Dr Farrugia, nitolbok tħallilna kopja tat-teżi tiegħek ħalli min ikun jixtieq jaraha nkunu nistgħu ngħadduhielu. 

IĊ-CHAIRPERSON: Dr Farrugia, prosit u grazzi ħafna tat-teżi tiegħek. Issa ngħaddu għas-suġġett tagħna tal-lum.

DISKUSSJONI MA’ NUMRU TA’ NGOS DWAR IL-BENEFIĊĊJU TAD-DIŻABILITÀ U L-PERSUNI BI PROBLEMI TA’ SAĦĦA MENTALI

IĊ-CHAIRPERSON: Illum għandna diskussjoni ma’ numru ta’ NGOs fuq il-benefiċċju tad-diżabilità u l-persuni bi problemi ta’ saħħa mentali. Għalhekk insejjaħ mill-ewwel lis-Sinjura Marthese Mugliette.
 
IS-SINJURA MARTHESE MUGLIETTE (President tal-MFOPD): Sinjura President, nirringrazzjak talli lqajtu mill-ewwel l-istedina tal-Fedarazzjoni sabiex niġu hawnhekk u nitkellmu fuq il-persuni bi problemi ta’ saħħa mentali u l-benefiċċju tad-diżabilità. Il-problemi li uħud minn dawn il-persuni qegħdin jiffaċċjaw sabiex jgħixu ħajja dinjituża u indipendenti fi ħdan is-soċjetà tagħna huma kbar. Bħal ħafna oħrajn dawn kważi jew diġà qegħdin fir-riskju tal-faqar. Il-Konvenzjoni għad-Drittijiet tal-Persuni b’Diżabilità tirrikonoxxi d-diżabilità psiko-soċjali u aħna, bħall-Konvenzjoni, inħarsu lejn id-diżabilità fuq mudell soċjali. U b’dan il-mudell quddiem għajnejna se nkunu qegħdin nindirizzaw dan il-Kumitat illum.   

Bħalma tafu bħalissa l-Ministeru għall-Politika Soċjali u d-Drittijiet tat-Tfal qiegħed fil-proċess li jiżviluppa tiġdid ta’ strateġija nazzjonali għat-tnaqqis tal-faqar u l-inklużjoni 2025/2035. U għalhekk li ħassejna l-bżonn u nemmnu li dan huwa ż-żmien opportun sabiex naqsmu magħkom il-ħsebijiet tagħna fir-rigward u nitolbukom li tkunu l-vuċi ta’ dawn il-persuni waqt kull diskussjoni li ssir fl-ogħla livelli dwar il-faqar u l-inklużjoni soċjali. Il-Federazzjoni, fost oħrajn, ilha żmien tirrepeti ruħha fuq dan il-punt u llum għamlitha possibbli. Issa flimkien mas-CRPD se tħalli f’idejn iż-żewġ għaqdiet membri tal-Federazzjoni u ċjoè il-Mental Health Association ta’ Malta u dik ta’ Għawdex, biex ikunu huma stess li jgħidu tagħhom dwar is-suġġett. Huma l-polz tal-membri tagħhom, huma l-vuċi ta’ kull persuna bi problema ta’ saħħa mentali f’Malta u f’Għawdex. U għalhekk jistħoqqilhom jinstemgħu u jingħataw widen kif ġentilment huwa l-każ illum.  B’hekk biss verament jista’ jkollna strateġija nazzjonali ġdida għat-tnaqqis tal-faqar u l-inklużjoni ta’ vera u li tħalli impatt pożittiv għat-tisħiħ tas-soċjetà inġenerali. Issa nħalli f’idejhom ħalli jgħidu tagħhom.

IĊ-CHAIRPERSON: Nirringrazzjak. Insejjaħ lis-Sinjura Rhoda Garland, il-Kummissarju tas-CRPD.

IS-SINJURA RHODA GARLAND (Kummissarju għas-CRPD):  I am afraid I will have to do my intervention in English.

IĊ-CHAIRPERSON: No problem Ms Garland.

IS-SINJURA RHODA GARLAND: I want to speak about the need to include mental health in addition to disability because this has been excluded in the past. Previously Commissioner Oliver Scicluna had signed an understanding with the Mental Health Commissioner so that this issue would start to move forward and we will start having mental health and disibility, which is also in line with the UN CRPD. So this is something we are including in the National Strategy. One of the things that obviously is going to be an issue is its cost. In fact for the last four, five years DDI and CRPD have been looking at different ways of assessing disability and providing a holistic approach to assessment. 

What this would mean is that potentially Aġenzija Sapport would give an overall holistic assessment of a person which would then be applicable to all of the agencies that actually rely on it. We could also see as a transitionary method that potentially we should move the disability allowances from being paid by Social Security to Aġenzija Sapport so they could be included in the personal budgets which is obviously part of a PA reform which at the moment is out for consultation. So there will be a move towards a personal budget encompassing everything that a disabled person needs to meet his or her needs in order to be able to live an inclusive lifestyle within the community. This will obviously mean that Sapport will need additional funding.   

Another area that could be approached in order to address the issues that people with mental health conditions have is to potentially include the list of conditions under the Social Security Act, so that at least their medication could be covered under it because currently it is not covered. But what we really want to do is to look at the entire disability assessment programme and to move it in line with personal budgets so that people are given a personal budget, depending on their needs, and that money will cover all of their requirements.  

ONOR. DAVID AGIUS: Therefore we need two phases? If I understood you correctly, first we have to understand that a person with mental health problems has to be included under the list of disabilities. Am I right?

IS-SINJURA RHODA GARLAND: Yes.

ONOR. DAVID AGIUS: And to this day it is not. 

IS-SINJURA RHODA GARLAND: For a lot of allowances you don’t qualify if you have a mental health condition.

ONOR. DAVID AGIUS: That is the first step. And we need to do something about that first.

IS-SINJURA RHODA GARLAND: Under the UN CRPD they are already included.

ONOR. DAVID AGIUS: But in Malta we need to change the law? The legal notice? What do we need to do?  

IS-SINJURA RHODA GARLAND: You need to make sure that these allowances which are currently being provided cover also the needs of people with mental health conditions.

ONOR. DAVID AGIUS: So we need to change the law? Am I right? Okay. And secondly we need to have a procedure on how to establish if a person is suffering from a mental health condition?

IS-SINJURA RHODA GARLAND: That’s very difficult because actually if you have somebody who has depression, or severe depression for example, and you take them in front of a board, you will not be able to assess how disabled they are by the mental issues that they have. So a mental assessment will have to be made in a holistic way, with medical professionals if required, but also with social workers and occupational therapists. In this way the entire needs of the person can be assessed and we can move away from a purely medical assessment.

ONOR. DAVID AGIUS: But if we agree that we need to change the law, first we need to establish that a person with mental health conditions has a disability. And then we have to see how we are going to decide who will be eligible and by whom. Somebody has to formulate a procedure?  

IS-SINJURA RHODA GARLAND: Under the procedure that we envisage it will be Aġenzija Sapport who will be able to provide a team of people who would do an assessment on who suffers from mental conditions and to look at every area of their life. We are looking at functionality instead from just a medical situation.

ONOR. DAVID AGIUS: And one last question; one important thing you said is that we need to cost this, so do you know how many people will be included in the disability list because they have a mental health issue? Do we have those statistics?

IS-SINJURA RHODA GARLAND: I don’t know. What I can tell you is that as we move away from looking at people who have mental health conditions, if their medications were provided under the Social Security Act, then that would enable them to reduce the additional costs. At the moment they don’t get the disability allowance, which is the allowance available for people to cover the additional costs of having an impairment. And people with mental health issues don’t qualify for that allowance. This is also why I brought up the option of including their medications under the lists.  

IĊ-CHAIRPERSON: Do you think that the way we teach about disability, if for example we are speaking about developmental delay and depression, because we see them as being very far apart, this has lead to the way we have sort of pushed away mental health issues from being considered as a disability?  And what do we do in the case of comorbidities? I am very well aware that a person with down syndrome does not mean that they only have down syndrome but they could also have depression, or anxiety, or they might have other conditions. Or they may have autism. I know of such individuals who have these comorbidities. So how do you envisage the inclusion of all these into your programme with Aġenzija Sapport?

IS-SINJURA RHODA GARLAND: I think that’s where the assessment method comes into place because you will have a team of people who are looking at the functionality and the abilities of the people who are being assessed. As a result you will have a group of people who are able to look at individual parts of the way that person functions within society. So you will have people who are identified as having a physical need or people who have an educational need ...

IĊ-CHAIRPERSON: So rather than saying that person has this, that or the other, you will be looking at the indivdual to see how functional that individual is within society. And maybe why not - this I really advocate in favour of – to see as well the strengths that individual might have. 

IS-SINJURA RHODA GARDLAND: Exactly. And what the personal budget would cover is all aspects of life and not just the fact that they need transport to go to work but also maybe assistance with socialising or they might need assistive technology, maybe they need an adaptation for a car. So this assessment is designed to look at every aspect of a person’s life. The budget can assist with insuring that they are as included in society as they can be.

IĊ-CHAIRPERSON: Any questions? The Honorable Graziella Galea.

ONOR. GRAZIELLA GALEA: Thank you. Just to clarify on Hon. Agius’s query; UN CRPD classifies mental health issues as a disability while Malta does not. Do I understand correctly?

IS-SINJURA RHODA GARLAND: There are certain benefits under the Maltese legislation that somebody with mental health conditions cannot apply for while somebody with a physical or sensoral or intellectual condition can apply. That’s the difference. The UN CRPD includes mental health issues.

ONOR. GRAZIELLA GALEA: If someone has mental health issues he or she probably will not be eligible for disability allowance in Malta?

IS-SINJURA RHODA GARLAND: That’s right.

ONOR. GRAZIELLA GALEA: You also mentioned medication. Are there any medications for mental health issues which are given for free under the POYC in Malta or else do they have to buy them themselves?  

IS-SINJURA RHODA GARLAND: There are issues. Obviously medications vary a lot but there are issues with some medications which are not available.

ONOR. GRAZIELLA GALEA: Maybe we can also discuss this so as to have a list of suggestions which could be added to the list of medications that the Government gives so that people suffering from these conditions will be aided by the Government. Thank you.

ONOR. DAVID AGIUS: You are the Commissioner for CRPD, but are you suggesting that people with health problems should be under the umbrella of Sapport or under the umbrella of CRPD?

IS-SINJURA RHODA GARLAND: Both Aġenzija Sapport and CRPD work under the auspices of UN CRPD. 

ONOR. DAVID AGIUS: But Aġenzija Sapport is an agency while you are a Commission.

IS-SINJURA RHODA GARLAND: Aġenzija Sapport would be responsable for the assessment that would take place in order to provide a personal budget for the person. What CRPD does is to protect the rights of disabled people, and that includes people with mental health issues.

ONOR. DAVID AGIUS: Then they will be included in your list once they are ...

IS-SINJURA RHODA GARLAND: They are already included. People with mental health issues are already included in CRPD. We already provide assistance to them when they require it.

ONOR. GRAZIELLA GALEA: Commissioner Garland, I would like to wish you well in your new role and I look forward to meeting you more formely and also to work with you as I did with the others in the past.

IĊ-CHAIRPERSON: Commissioner, thank you very much and I also congratulate you in your new role. Issa ngħaddu għall-mistienda li jmiss u nsejjaħ lis-Sinjura Simone Borg u lis-Sinjura Catherine Vassallo sabiex jingħaqdu magħna.

IS-SINJURA CATHERINE VASSALLO (Mental Health Association Malta): Il-Mental Health Association Malta hija organizzazzjoni volontarja u tirrappreżenta lill-carers li jieħdu ħsieb persuni bi problemi ta’ saħħa mentali. Meta ngħidu carers we are unpaid carers u mhux professional carers. Bħalma diġà spjegaw ta’ qabli aħna ilna nitkellmu ħafna fuqha din. Ilna s-snin nitkellmu fuq din l-inġustizzja li ssir ma’ persuni li għandhom bżonnijiet ta’ saħħa mentali. Bażikament il-mental health issues ma kinux rikonoxxuti bħala diżabilità, avolja kemm l-UN CRPD u kemm il-World Health Organisation hija inkluża fid-definition tagħhom. Issa minħabba li mhijiex inkluża bħala diżabilità, meta jiġu biex japplikaw għal ċerti benefiċċji ma jiġux kkonsidrati għalihom. Hemm ċerta eligibility criteria dwar min jista’ jieħu s-social assistance. 

Waħda mill-affarijiet li s-social assistance għandha li tmur ħafna kontra dak li nixtiequ hi li din hija means tested. U barra li hija means tested, meta xi ħadd jaqbad jaħdem u jkun jeħodha, tieqaflu! Il-professjonisti kollha jafu li suppost ninkorraġġixxu lin-nies li għandhom problemi ta’ saħħa mentali biex ikunu aktar inklużi u biex jieħdu sehem aktar fis-soċjetà u biex ikollhom a dignified living, li inti tmur għax-xogħol u li tkun stmat. U f’dan il-każ meta jibdew jaħdmu this allowance is tapered off! Issa hawnhekk teżisti problema oħra għax minkejja li aħna għedna li nixtiequ li dawn in-nies joħorġu jaħdmu, l-istatistika turina li bejn 55% u 75% tal-persuni li jbatu minn problemi ta’ saħħa mentali, on average world wide, ma jżommux xogħol. Jiġifieri dawn in-nies isibuha diffiċli biex iżommu xogħol permanenti jew inkella forsi jaħdmu għaxar sigħat fil-ġimgħa. Imbagħad hemm minnhom jaf jagħmlulek ċertu żmien fejn jaħdmulek ħafna u jtellgħu xogħol ta’ sena sħiħa! Hemm ċerti kondizzjonijiet fejn dak li jkun iħossu tajjeb u jipproduċi ħafna. 

Il-punt tagħna hu li bħala mental illness, bħal kull mard ieħor, għandek spectrum sħiħ. Hemm min huwa ftit u fuq dawn nistgħu nitkellmu fuq recovery għax they respond very well to treatment. Imbagħad sfortunatament għandek the other end of the spectrum, fejn l-illness tagħhom tkun vera kkumplikata u jkollhom ħafna comorbidities. U ma’ dawn ikun hemm ukoll ħafna social determinants, fejn waħda mis-social determinants hija li jkunu ġejjin mill-faqar u minn ċerta klassi. Hawnhekk għandi estratt mil-liġi tas-servizzi soċjali u se naqralkom biċċa żgħira fejn id-definizzjoni ta’ persuna li tbati minn problemi ta’ saħħa mentali “is certified to be suffering from a mental severe sub-normality or to be a severely disabled person in accordance with the provisions of this Act.”

Jien m’iniex persuna legali imma ma nafx nistgħux minflok ngħaddu mill-proċess sħiħ li noqogħodu nbiddlu l-liġijiet forsi jsir bħalma xi ħadd staqsa fuq il-pilloli. Il-pilloli tal-persuni li jbatu minn nuqqas ta’ saħħa mentali jistgħu jeħduhom mill-POYC għax hemm il-formolarju, u iva, il-kondizzjonijiet tas-saħħa mentali huma inklużi. Snin ilu dan il-formolarju kellu jitbiddel għax kien hemm ftit kondizzjonijiet inklużi. Pereżempju, l-iskiżofrenja inkluża imma ħafna kondizzjonijiet mentali oħra mhumiex. Allura forsi jekk ma nidħlux mill-bieb nidħlu mit-tieqa! Fhimtuh il-punt tiegħi?  

IĊ-CHAIRPERSON: Taħseb li għandu jerġa’ jiġi updated l-formolarju issa? X’hemm nieqes?

IS-SINJURA CATHERINE VASSALLO: Ma nistax ngħidlek eżatt imma għandna lista. Fil-każ ngħadduhielkom.  

IĊ-CHAIRPERSON: Iva grazzi.

IS-SINJURA CATHERINE VASSALLO: Pereżempju, kien hemm ċerti pilloli li naf li kienu first line choice of drugs għad-depression u li bħalissa mhumiex available. Naf li ftit ilu żdiedu ċerti pilloli però ...

ONOR. DAVINA SAMMUT HILI: Jiġifieri fil-formolarju jeżistu dawn il-pilloli u diġà hawn nies li jbatu b’mental health issues li qed jieħdu dawn il-pilloli b’xejn?

IS-SINJURA SIMONE BORG (Mental Health Association Malta): Iva. Li qed ngħidu aħna hu li nixtiequ naraw li jibdew jingħataw ċerti pilloli u dan għaliex fir-rigward tal-mental health kien hemm ċerti pilloli li ddaħħlu fil-lista imma għadhom mhux qed jingħataw. Naħseb li ilu sentejn li ma kenux available mill-POYC.  

ONOR. GRAZIELLA GALEA: Qed tgħid li hemm pilloli li qegħdin fil-lista però xorta ma jingħatawx?

IS-SINJURA SIMONE BORG: Li ġew rikonoxxuti u li għadhom mhux jingħataw b’xejn. 

IS-SINJURA CATHERINE VASSALLO: L-ikbar problema, kif konna qegħdin ngħidu, hija fuq ir-rikonoxximent tal-mental health bħala disability. Fil-fatt bħalissa min japplika għal dawn il-benefiċċji soċjali jrid jimla dan it-tip ta’ rapport, u fuq dan ir-rapport, fejn għandek imniżżel it-tip ta’ kondizzjonijiet, ma ssib imkien il-mental illness! Mill-ilmenti li nirċievu n-nies jgħidulna li japplikaw darba, tnejn, tlieta u ma jiġux aċċettati. Li ilna nippromwovu wkoll hu li t-tip ta’ assessment, bħalma semmiet il-Kummissarju, għandu jsir mhux fuq id-disease as such imma iktar fuq il-functionality tal-persuna. U jeżisti tip ta’ assessment li huwa internationally recognised, u huwa maħruġ mill-WHO, li huwa l-World Health Organisation Disability Assessment Schedule 2.0, fejn bażikament apparti li huwa internationally recognised, mhux qiegħed specific għall-mental health biss jew għal physical disability biss jew għall-intellectual disability biss imma jieħu aktar a holistic approach. Li għandu wkoll hu li it goes across different cultures, u għalhekk huwa rikonoxxut ukoll mill-WHO. Hawnhekk għandi kopja tiegħu u jekk tridu ngħaddihulkom. 

ONOR. DAVID AGIUS: Intom kemm tirrappreżentaw nies?

IS-SINJURA CATHERINE VASSALLO: Bħala numru, bejn dawk li jattendu l-korsijiet tagħna u hekk, nistgħu ngħidu li għandna bejn wieħed u ieħor 400. Imma min irid isibna jsibna. Jista’ iċemplilna u jsibna jekk forsi għandu xi complaint jew whatever. Imma mbagħad bħala assoċjazzjoni dejjem nispiċċaw bl-istess grupp ta’ nies.  

ONOR. DAVID AGIUS: Once li għandek l-analiżi ta’ x’hemm nies u x’tixtieq tagħtihom finalment se toħroġ somma. Minn hawn u ftit ieħor se jkollna l-baġit u inti timxi mal-baġit. Jekk il-Kummissjoni trid taħdem irid ikollha l-flus u allura jekk trid tagħmel dawn l-affarijiet – jew il-pajjiż irid jagħmel dawn l-affarijiet li qed issemmi - irrid nifhem x’baġit għandu bżonn dan il-pajjiż biex dawn ikun jista’ jagħmilhom. Jekk nifhmu li d-diżabilità issa se tibda tinkludi wkoll lil min għandu problemi ta’ saħħa mentali l-Gvern irid jara kif se jagħmilhom. Xi ħadd irid jidħol għaliha din. Jekk mhux aħna, irid jagħmilha l-Gvern. X’inhuma l-costs li qegħdin taraw biex din issir? Ħdimtuhom jew għad irid jagħmilhom il-Gvern?

IS-SINJURA CATHERINE VASSALLO: Bħala assoċjazzjoni żgur li m’għandniex il-mezzi sabiex nagħmlu din it-tip ta’ riċerka. Però min għandu ċerta data available, bħal pereżempju kemm hemm nies li jieħdu ċerti tip ta’ pilloli mill-POYC, kemm għandek admissions fl-isptarijiet u b’liema kondizzjonijiet, eċċ. Dan bħalma jeżisti għal min għandu diżabilità fiżika tista’ teżisti xi ħaġa għal min għandu mental health issues. Għall-grazzja t’alla mhux kulmin ibati minn problemi ta’ saħħa mentali għandu bżonn din l-għajnuna, jiġifieri aħna qegħdin nitkellmu għal dawk li għandhom affarijiet kumplessi. 

Pereżempju xi ħaġa li saret l-Ingilterra u li aħna m’għandniex; kieku tafu kemm qed jiffrankawlu flus lill-Gvern il-familjari u to add insult to injury il-carers li jieħdu ħsieb persuni bi problemi ta’ saħħa mentali ma jiħdux allowance! Fl-Ingilterra din jgħidulha l-carers assessment u l-act saret fl-2014, fejn bażikament tgħin lill-carers. Hemm studju li juri li 60% tal-carers eventwalment jaf ikollhom problemi ta’ saħħa mentali. Jiġifieri jekk aħna se noqogħdu nagħmlu l-cost benefit analysis, din għandha ssir b’mod wiesa’, fis-sens kemm qed jiffrankawlu lill-Gvern u kemm se jonfoq il-Gvern. 

Issa having said that parti minnha qiegħda tingħata f’forma ta’ social assistance imma it is a social assistance not a disability assistance. U dik is-social assistance tieqaf ladarba persuna tibda taħdem. U jerġa’ mhux kulħadd jeħodha. Ġeneralment, min ikun għadu qed joqgħod mal-ġenituri tiegħu jitlifha. Issa hemm min il-ġenituri tagħhom huma kbar fl-età, jiġifieri qed nitkellmu fuq min għandu 40 sena u għadu jgħix mal-ġenituri tiegħu. Hemm min bħalissa nqabad f’ċerta sitwazzjoni fejn l-assistenza kollha nqatgħatlu. Jiġifieri x’se jsir minnhom dawn in-nies?

IS-SINJURA SIMONE BORG: Fl-aħħar mill-aħħar xorta fuq is-soċjetà se jaqgħu għax jispiċċaw jew ġewwa Mount Carmel jew f’dawn l-institutions li jżommu lil dawn in-nies. 

IĊ-CHAIRPERSON: Għandek idea ta’ kemm għandna nies li għandhom problemi ta’ saħħa mentali imma b’xi mod jew ieħor m’għandniex idea tagħhom? Pereżempju għandna ħafna li jmorru għand il-psikjatra jew għand il-psikologu b’mod privat u ma jagħmlux użu mis-servizzi tal-Gvern. Forsi tistgħu tagħtuna indikazzjoni?

IS-SINJURA SIMONE BORG: L-aħħar riċerka li saret urietna li wieħed minn kull erbgħa għandu problema ta’ saħħa mentali imma mhux kollha jiddependu minn xi ħadd. Jiġifieri it’s not something chronic imma jkun perjodu li jgħaddu minnu. Imma bħalissa għandek wieħed minn kull erbgħa, jiġifieri prattikament għandek lil xi ħadd f’kull familja li għaddej minn problemi mentali.

ONOR. GRAZIELLA GALEA: Għal Malta qegħdin ngħidu?

IS-SINJURA SIMONE BORG: Iva, għal Malta.

IS-SINJURA CATHERINE VASSALLO: Fis-sens inħossuha li data as such m’għandniex. Ħafna mir-records kienu għadhom manual. Kienet saret teżi minn kollega intitolata The Dirt of Information Available. Però, iva hemm ways and means of getting around it għax inti s-social benefits net skont kemm trid tagħmilha wiesa’ biex ma titlifx nies li huma vera vulnerabbli u li vera s-soċjetà qiegħda hemm biex tgħinhom. Jekk se tagħmilha wiesa’ se jibqgħu għaddejjin. Ix-xogħol s’issa f’Malta qiegħda tieħdu l-familja. Però hemm min huwa iktar sfortunat għax lanqas għandu familja.

IĊ-CHAIRPERSON: Aktar mistoqsijiet? Mela nistieden lis-Sinjura Pauline Refalo u lis-Sinjura Ċettina Grech mill-Mental Health Association Gozo.
IS-SINJURA PAULINE REFALO (Segretarja tal-Mental Health Association Gozo):  Sinjura President, illum qegħdin hawnhekk nirrappreżentaw lill-persuni b’nuqqas ta’ saħħa mentali u lill-familjari tagħhom, kif ukoll lir-responsible carers li jgħixu fil-komunità Għawdxija. Kemm jiena kif ukoll is-Sinjura Grech aħna żewġ professjonisti fil-qasam tas-saħħa mentali. Il-Mental Health Association Gozo ilha mwaqqfa mill-10 ta’ Ottubru, 2010 u aħna nirreferu għaliha fil-qosor bħala l-MHAG. Din l-assoċjazzjoni kienet twaqqfet minn grupp ta’ professjonisti fil-qasam għaliex bdew jaraw il-ħtieġa u l-bżonn li jkun hemm xi ħaġa simili minħabba nuqqas ta’ sapport fil-komunità u li jmur lil hinn minn ambjent ta’ sptar. Dan kien l-għan primarju għaliex ġiet imwaqqfa l-Assoċjazzjoni. Minn dakinhar ‘il quddiem l-MHAG ħadmet bla waqfien sabiex ixxerred it-tagħrif u tinkorraġġixxi persuni b’nuqqas ta’ saħħa mentali u lill-familjari tagħhom sabiex jgħinu lil xulxin u lilhom infushom u sabiex tkun il-vuċi tagħhom ħalli jiksbu l-għajnuna meħtieġa b’dinjità. 

Fuq kollox l-MHAG tippromwovi livell għoli u titjib fil-faċilitajiet ta’ kull xorta għall-kura fil-komunità u tisponsorja proġetti importanti għall-kawża tas-saħħa mentali ġewwa Għawdex. Wieħed mill-proġetti ambizzjużi tal-Assoċjazzjoni kien il-ftuħ ta’ Dar il-Kantuniera, li titmexxa fuq proġett uniku u innovattiv għall-gżejjer Maltin, fejn ir-residenti li huma għaddejjin minn fażi akuta jerġgħu jsibu saqajhom billi jiġu rijabilitati.  Din ir-residenza toffri programm speċjalizzat u ħolistiku għal kull resident, fejn minbarra attivitajiet intensivi, jingħataw ukoll terapija sabiex ikunu jistgħu jirritornaw lura fil-komunità b’dinjità u indipendenza. Dan il-proġett qiegħed isir b’kollaborazzjoni mal-Ministeru għal Għawdex u mal-Malta Trust Foundation.  

Proġett ieħor li beda xi tliet snin ilu huwa dak tas-Sunrise Project, liema proġett seħħ ukoll b’kollaborazzjoni mal-Malta Trust Foundation. Dan il-proġett huwa speċifikatament għall-persuni f’Għawdex b’nuqqas ta’ saħħa mentali li jgħixu fil-komunità, fejn permezz tal-għajnuna ġewwa darhom isibu spalla ta’ sapport u ta’ wens.  Nista’ nistqarr li dawn iż-żewġ proġetti qegħdin iħallu l-frott u minnhom sar ħafna ġid. L-Għaqda Dinjija tas-Saħħa għall-Jum Dinji tas-Saħħa Mentali ta’ din is-sena għażlet it-titlu “Is-saħħa mentali hija dritt universali tal-bniedem”. Dan ifisser li l-komunitajiet bħalma hi l-Assoċjazzjoni tagħna nistinkaw biex intejbu l-għarfien, inqajmu kuxjenza u nixprunaw azzjonijiet li jippromwovu u jipproteġu s-saħħa mentali ta’ kulħadd. Hemm bosta pajjiżi li jirrikonoxxu l-mard mentali bħala diżablità, fosthom l-Istati Uniti, l-Kanada u l-Ingilterra. Dawn il-liġijiet kollha ma jippermettux li ssir inġustizzja jew diskriminazzjoni ma’ persuni b’diżabilità u dawn kollha jinkludu persuni b’mard mentali bħala persuni b’diżablità. Ma’ dawn tingħaqad ukoll fuq livell internazzjonali l-United Nations. 

Il-United Nations Conventions on the Rights of Persons with Disability tipproteġi wkoll id-drittijiet tal-individwi b’diżabilità, li jinkludu wkoll dawk b’nuqqas ta’ saħħa mentali.   Aħna nifhmu li mhux kull kondizzjoni mentali tiġi meqjusa bħala diżabilità peress li l-impatt tal-kondizzjoni fuq il-persuna affettwata jvarja bejn persuna u oħra. Il-UN CRPD tirrikonoxxi li l-persuni b’nuqqas ta’ saħħa mentali għandu jkollhom l-istess drittjiet bħal kwalunkwe persuna oħra, u li għandhom bżonn lil min jiddenfendihom minn dan l-aspett. Din l-għaqda tinsisti fuq aktar inklużjonijiet u drittijiet għall-persuni b’nuqqas ta’ saħħa mentali u diżabilità. Kif jista’ l-mard mentali jikkawża diżabilità? 

Mard mentali bħalma huma d-dipressjoni, l-ansjetà, il-kondizzjonijiet bipolari, l-skiżofrenija u oħrajn jistgħu jħallu impatt qawwi fuq kif persuna tiffunzjona normalment. Meta dawn il-kondizzjonijiet ikunu severi u persistenti jistgħu jilħqu l-kriterji ta’ persuna b’diżabilità. Fost dawn insibu d-diżabilità okkupazzjonali, fejn ċerta mard mentali jista’ jtellef persuna milli tibqa’ taħdem jew li tnaqqas mix-xogħol tagħha billi tfalli iktar mix-xogħol u ma tkunx produttiva biżżejjed fuq il-post tax-xogħol tagħha. Id-diżabilità soċjali u interpersonali, fejn il-mard mentali jista’ jżomm persuna milli tissoċjalizza ma’ persuni oħra u żżid l-iżolament soċjali. Id-diżabilità fl-attivitajiet bażiċi ta’ kuljum bħalma huma t-tisjir, it-tindif u l-iġjene personali. Problemi konjittivi li taffettwa l-memorja u kif wieħed jieħu deċiżjoni jew biex isolvi problema. Diżabilità legali u finanzjarja fejn ma jkunux kapaċi jiddefendu l-affarijiet legali u finanzjarji tagħhom. 

L-importanza tax-xogħol għall-persuni b’nuqqas ta’ saħħa mentali.  Ix-xogħol jista’ jkun importanti ħafna għall-persuna b’nuqqas ta’ saħħa mentali u dan għal diversi raġunijiet, fosthom stabilità finanzjarja. Ix-xogħol jipprovdi sikurezza finanzjarja, u allura tista’ tnaqqas l-istress u l-anzjetà li jistgħu jżidu aktar il-problemi mentali. Rutina u struttura li wieħed ikollu bix-xogħol jgħinu sabiex iżomm rutina u struttura f’ħajtu. Din ir-rutina hija ta’ benefiċċju għall-persuni b’nuqqas ta’ saħħa mentali għax tgħinhom jiġġieldu s-sintomi tagħhom u jkunu stabbli. Tgħinhom jissoċjalizzaw għax meta jiltaqgħu ma’ persuni oħra fuq il-lant tax-xogħol il-persuni b’nuqqas ta’ saħħa mentali jħossuhom aktar inklużi. B’hekk jonqos is-sens ta’ iżolament u solitudni, li tinħass ħafna minn dawn il-persuni. Tagħtihom ukoll skop. Ix-xogħol jagħti skop, raġuni, u persuna tħossha utli.  

Għalkemm persuna tħossha ma tiflaħx tħoss li tista’ tagħti ftit kontribuzzjoni lis-soċjetà u b’hekk tħossha utli, kompetenti u temmen fiha nnifisha. Tiżviluppa ħiliet ġodda. Ix-xogħol jista’ jgħin persuni b’nuqqas ta’ saħħa mentali sabiex jiżviluppaw ħiliet ġodda u jikbru personalment u jħossu li huma aktar effiċjenti u reżiljenti. Ix-xogħol huwa wkoll mezz ta’ terapija. F’ċerti każijiet ix-xogħol jista’ jkun tip ta’ terapija u b’hekk persuna tħossha aktar utli u tgħin fil-proċess tal-fejqan tagħha u titnaqqas l-istigma. Meta nimpjegaw persuni b’nuqqas ta’ saħħa mentali nkunu qed ngħinu biex innaqqsu l-istigma assoċjata ma’ dawn il-persuni. Aħna rridu nuru li dawn il-persuni jistgħu jkunu proattivi u affidabbli.   

It-tip ta’ xogħol, l-ambjent ta’ xogħol u l-livell ta’ sapport li wieħed isib fuq il-post tax-xogħol kollha jaffettwa kemm ix-xogħol jista’ jkun ta’ ġid jew ta’ detriment għall-persuna b’nuqqas ta’ saħħa mentali. Huwa wkoll importanti li min iħaddem u s-soċjetà tippromwovi oqsma ta’ xogħol mingħajr stigma u diskriminazzjoni u tagħti sapport kemm tista’ lil dawn in-nies. F’Għawdex għandna bosta persuni b’nuqqas ta’ saħħa mentali li qegħdin jagħmlu xi xogħol mad-dipartiment tal-posta u fi skemi oħra. Bosta minn dawn il-persuni ma jifilħux jaħdmu full-time, però l-ftit sigħat ta’ xogħol li jagħmlu jgħinhom sabiex iħossuhom utli fis-soċjetà kif ukoll ninnutaw li nnaqqsu l-ammont ta’ drabi li jidħlu l-isptar. 

L-Assoċjazzjoni tagħna tgħin ħafna lil dawn il-persuni biex jidħlu jew jibqgħu fid-dinja tax-xogħol għax nafu li dan huwa importanti ħafna. Però nħossu li huwa nġust ħafna li għax persuna tiflaħ taħdem ftit sigħat fil-ġimgħa ma tikkwalifikax għall-għajnuna finanzjarja. Mhuwiex ġust li persuna b’diżablità intellewali jew fiżika tingħata l-pensjoni tad-diżibalità u tkun tista’ taħdem imma persuna b’nuqqas ta’ saħħa mentali ma tistax tgawdi mill-istess benefiċċji u drittijiet għax il-mard mentali mhuwiex meqjus bħala diżabilità. Aħna naħsbu li jekk dawn il-persuni jingħataw il-pensjoni tad-diżabilità nkunu qed nagħmlulhom iktar kuraġġ biex jagħtu dak li jifilħu lura fis-soċjetà, anke jekk huma biss ftit sigħat fil-ġimgħa għax b’hekk iħossuhom aktar utli u apprezzati, kif ukoll tgħinhom ikunu ħafna aħjar mentalment u nagħtuhom skop u dinjità. Ejja ma nkunux aħna stess li nġiegħlu lil dawn il-persuni jintelqu u jaqtgħu qalbhom u ma jagħmlu xejn u li jkunu bla skop f’ħajjithom biex jibqgħu jieħdu l-benefiċċji li huma intitolati għalihom dment li ma jaħdmux! 

Huwa fatt magħruf li dawk il-persuni li daħlu fid-dinja tax-xogħol naqqsu b’mod drastiku l-ammissjoni tagħhom għall-kura. F’Għawdex qed jinħass ħafna n-nuqqas ta’ servizzi fil-komunità u sfortunatament is-saħħa mentali għadha mhijiex meqjusa bħala diżabiltà.  Bosta mill-persuni b’nuqqas ta’ saħħa mentali għandhom il-potenzjal li jgħixu fil-komunità bi ftit superviżjoni u sapport, però minħabba nuqqas ta’ servizzi li jeżistu jeskludu lil dawn il-persuni milli jgħixu waħedhom fid-djar tagħhom, u b’hekk ikollhom jibqgħu ġol-isptar bħala każijiet soċjali!

Biex nikkonkludu nemmnu li għandna nkunu attivi fit-tneħħija tal-istigma marbuta mas-saħħa mentali, li naqsmu l-għarfien u nipprovdu riżorsi aċċessibbli għall-komunità. Hemm bżonn ninvestu iżjed f’servizzi tas-saħħa mentali u dan għaliex is-saħħa mentali ma tagħrafx faxxi soċjali. Għaldaqstant irridu nippromwovu l-edukazzjoni dwar il-benessere mentali sa minn età bikrija ġewwa l-iskejjel sabiex ikun hawn iżjed għarfien u edukazzjoni dwar l-importanza tas-saħħa mentali fost it-tfal tagħna. Nemmnu li jeħtieġ li jkun hawn aktar programmi ta’ taħriġ fil-komunità, linji ta’ assistenza u gruppi ta’ appoġġ li jkunu jistgħu jagħtu l-għajnuna immedjata u jagħtu sens ta’ appartenenza u rispett lil min għandu bżonn l-għajnuna. Grazzi.

IĊ-CHAIRPERSON: Grazzi ħafna. L-Onor. Ivan Bartolo.

ONOR. IVAN BARTOLO: Jien apprezzajt ħafna u vera kuntent b’dak li tagħmlu għax naħseb li kull min qiegħed hawnhekk madwar din il-mejda rridu l-ġid lis-soċjetà tagħna, speċjalment fejn jidħlu persuni b’diżabilità u nies b’nuqqas ta’ saħħa mentali. Napprezza immens li f’Għawdex dak il-proġett tal-Maltapost irnexxa, u din hija xi ħaġa ta’ min niftaħru biha u nieħu gost niftaħar biha, però kif taf inti, għandna numru ta’ persuni b’diżabilità jew b’nuqqas ta’ saħħa mentali li jieħdu ċerta kura u allura wara ċertu ħin matul il-ġurnata jidew jgħejjew. U allura naqbel miegħek fuq kemm huwa importanti li jkun hemm adattament apposta fuq ix-xogħol u mhux nitfgħu lil kulħadd f’keffa waħda. 

Veru li llum għandna l-job coaches u affarijiet oħra li jgħinu f’dan il-qasam u rrid insemmi kif fl-aħħar snin għamilna diversi progressi f’dan ir-rigward, però għad fadlilna ħafna x’naqdfu ‘l quddiem, b’mod speċjali fejn tidħol id-dinja tax-xogħol imma mhux biss. Inti ma tistax għax qlajt lil dak li jkun mil-lista tax-xogħol u allura naqqast persuna minn fuq il-lista tar-reġistrar u mbagħad din il-persuna tmur taħdem nofstanhar f’laundry! Din hija sinonima f’pajjiżna! Fil-verità ma nkunu neħħejna xejn imma nkunu tfajna lil dik il-persuna fil-limbu għax inkunu neħħejnieha minn naħa u tfajnieha naħa oħra! Inkunu għamilna progress li daħħalnieha fid-dinja tax-xogħol, tkun għamlet nofstanhar taħdem u min iħaddimha jgħid li din mhijiex kapaċi għal hemm! 

Għaldaqstant huwa importanti ħafna li nittrattaw lil dawn il-bnedmin b’dinjità u b’sensittività għaliex fl-aħħar mill-aħħar mhux qed nilagħbu biċ-ċifri hawnhekk imma qed nilagħbu bil-ħajja tan-nies. Osservazzjoni li nittama li tasal aktar ‘il fuq, ma nafx f’liema livell trid tasal imma żgur li hija xi ħaġa li ilna ngħiduha! Kemm ilni f’dan il-Parlament, u issa ilni sitt snin, dejjem ngħiduha! Grazzi.  

IĊ-CHAIRPERSON: L-Onor. Davina Sammut Hili.

ONOR. DAVINA SAMMUT HILI: Fil-bidu semmejtu d-dar li għadkom kemm ftaħtu f’Għawdex. Tistgħu forsi tagħtuna l-ammont ta’ nies li jiffrekwentaw din id-dar u x’sinifikat fiha din id-dar? 

IS-SINJURA ĊETTINA GRECH: Id-dar infetħet bħala half way house bejn li l-pazjent ikun fl-isptar għall-kura akuta sakemm jerġa’ lura għad-dar tiegħu u għar-rutina tas-soltu. Konna qed insibu gap kbira hemmhekk qabel. Jien naħdem in charge tas-sala tax-short stay, li hija sala akuta, u kien qed ikollna pazjenti li kien qed ikollna nżommuhom għal tul aktar ta’ żmien ġos-sala bħala inpatients minħabba nuqqas ta’ servizzi fil-komunità. Kemm ilha li nfteħet din id-dar dawn il-pazjenti qed neħduhom fiha. Id-dar tesa sitt persuni. Veru dar żgħira imma għal Għawdex mexjin sew fiha. 

Bħala perjodu jistgħu joqogħdu sa massimu ta’ tliet xhur, u f’ċerti każijiet iż-żmien jista’ jitwal ftit aktar jekk persuna tkun sejra tajjeb u forsi jkun jonqosha ġimgħa jew ħmistax biex tkun tajba. F’dawk il-każijiet isiru l-eċċezzjonijiet. Hemmhekk il-pazjent jitgħallem l-iskills tiegħu. Once li qiegħed in-patient ma jistax jidħol jagħmel kafe waħdu minħabba raġunijiet ta’ safety u lanqas jista’ jaħsel ħwejġu. Imma hemmhekk jerġgħu jibdew isibu l-indipendenza tagħhom. Fl-istess ħin jgħallmuhom ukoll skills ta’ budgeting għalkemm ikunu diġà bdew jitgħallmu dawn l-affarijiet mal-occupational therapist ġol-isptar stess. Fil-fatt Pauline hija occupational therapist magħna, imma hemmhekk ikomplu jagħtuhom iktar indipendenza. Ġieli d-dar tintuża bħala respite. Pereżempju, pazjent bħalissa għandu problema d-dar u għaddejjin minn naqra inkwiet imma m’għandux bżonn admission ġol-isptar u allura ġieli jmur jagħmel ġimgħa, ħmistax, tliet ġimgħat hemmhekk u mbagħad jerġa’ lura d-dar.

IĊ-CHAIRPERSON: L-Onor. David Agius.

ONOR. DAVID AGIUS: Qiegħda ssemmi dawn is-sitt persuni imma dawn jieħdu għajnuna tal-benefiċċju soċjali?  

IS-SINJURA ĊETTINA GRECH: Skont, ħafna mill-pazjenti għandhom social assistance imma bħalma diġà ddiskutew ta’ qabilna s-social assistance tiġi tapered down fi żmien tliet snin hekk kif jaqbdu jaħdmu.  

ONOR. DAVID AGIUS: Li kieku kellu jkun hemm il-liġi kif nixtiquha u min għandu problemi ta’ saħħa mentali jiġi meqjus bħala persuna b’diżabilità, kif lili se tikkonvinċini li persuna li llum tinsab tajjeb u għada ma tkunx, li llum għandha problema ta’ saħħa mentali u għada ma jkollhiex? Kif se tikkonvinċini li din il-persuna veru nistgħu nagħtuha l-għajnuna soċjali mingħajr ma jkun hemm abbuż mis-sistema? 

IS-SUR ĊETTINA GRECH: Jien naħseb li jrid isir assessjar fuq dawn il-persuni, anke fuq kemm-il darba jidħlu l-isptar u fuq kemm jieħdu sick leave mill-post tax-xogħol tagħhom. Pereżempju, bħalissa għandna persuna li ilha kważi sena barra mix-xogħol meta din kellha full-time job sa sena ilu.

ONOR. DAVID AGIUS: Imma dawn għax tafu bihom intom. Issa jekk persuna ma ġietx għandkom u tmur fil-privat u tapplika għal dan l-allowance, x’tipproponu li jkunu l-linji gwida li tistgħu tipproponu lill-Gvern jew lid-Dipartiment jew lil min jieħu ħsieb dawn l-affarijiet? Tistgħu tgħinuna f’dan l-aspett?  

IS-SINJURA ĊETTINA GRECH: Jien naħseb irid isir assessjar differenti minn membri differenti tat-tim multi-dixxiplinarju bħalma huma s-social worker, l-occupational therapist, tobba, psikjatri, eċċ.

IĊ-CHAIRPERSON: Is-Sinjura Marthese Mugliette.

IS-SINJURA MARTHESE MUGLIETTE: Fil-fatt irid ikun dejjem re-assessment, jiġifieri inti persuna mhux taraha darba għax kif qalu, min ibati minn saħħa mentali jkollu żmien tajjeb u jkollu żmien inqas tajjeb. Meta jkun dak iż-żmien inqas tajjeb irid jerġa’ jsir re-assessment tal-persuna u jimxu skont dak li joħroġ mill-assessment.  

ONOR. DAVID AGIUS: Li qed nipprova noħroġ minn hawn hu li mhux David Agius, once li jingħata din id-disability allowance, jibqa’ dejjem biha. Jien qed nifhimkom li hawnhekk m’għandekx diżabilità li qed taraha u li se tibqa’ biha ħajtek kollha. Jien qed nifhimkom li rridu nkunu flessibbli fil-mod ta’ kif nagħmlu l-liġi jew fil-mod ta’ kif nipproponuha għax persuna tista’ tkun tajba u taħdimlek l-40 siegħa ta’ xogħol fil-ġimgħa però jista’ jiġi żmien fejn ma tkunx daqshekk tajba u tispiċċa taħdimlek 10 sigħat. Għalhekk f’dak il-każ il-pajjiż irid jgħin. Qiegħed nifhmek sew?

IS-SINJURA MARTHESE MUGLIETTE: Irid ikun hemm re-assessment, jiġifieri ma nistgħux ngħidu li l-assessment isir darba fis-sena jew darba kull sitt xhur ...

ONOR. DAVID AGIUS: Meta jkun hemm bżonn skont kif jgħidu l-professjonisti.

IS-SINJURA MARTHESE MUGLIETTE: Skont xi jgħidu l-professjonisti. 

IS-SINJURA ĊETTINA GRECH: Forsi jkun hemm key worker li jsegwi lil din il-persuna u mbagħad kull meta dan il-key worker ikun jaf li hemm bżonn re-assessment, isir dan ir-re-assessment. 

IS-SINJURA MARTHESE MUGLIETTE: Peress li inti semmejt li għandek nies li jmorru fil-privat u allura ma nkunux nafu bihom, jekk dawn se jitilfu x-xogħol jew jaraw li qegħdin isibuha diffiċli waħedhom se jaraw huma jew se jindunaw ta’ madwarhom. Inti trid tiftakar li l-bniedem mhuwiex waħdu imma se jkollu lil tal-familja madwaru jew iċ-ċirku tal-ħbieb tiegħu li jistgħu jgħinuh biex ma jaqax fit-trappola ...

ONOR. DAVID AGIUS: Dawn is-sitta min-nies li qegħdin jużaw is-servizzi ta’ din id-dar iħallsu għas-servizzi li qed jużaw? 

IS-SINJURA ĊETTINA GRECH: Iħallsu €5 kuljum tal-ikel.

ONOR. DAVID AGIUS: U l-kumplament b’xejn? Issa dawn il-persuni li jkunu magħkom f’din id-dar, jekk jiġu f’pożizzjoni li ma jibqgħux magħkom, fejn se jmorru? Se jmorru lura fil-komunità għax għandhom min jieħu ħsiebhom? Qed jgħixu waħedhom? Tafu x’jiġri minnhom wara? Jew inkella once li David Agius ġie għandkom, għamel xahrejn, tliet xhur, ġie okay, telaq u daqshekk? Tkomplu ssegwuh? 

IS-SINJURA PAULINE REFALO: Skont. Hemm min imur lura d-dar tiegħu u jkun jgħix waħdu u hemm min ikollu l-familja tiegħu u jmur lura għandhom. Però hemm servizzi oħrajn fil-komunità li jkomplu jsegwu lil dawn il-persuni, jiġifieri żgur mhux se jintelqu waħedhom.

ONOR. DAVID AGIUS: Mhux intom mela?

IS-SINJURA ĊETTINA GRECH: Ħafna mis-servizzi qed jitkomplew minna tal-isptar stess. Pereżempju, bħala occupational therapist jagħmlu wkoll home visits lill-persuni li jkunu ġew discharged mill-isptar.

ONOR. DAVID AGIUS: U intom toffru servizz ta’ appoġġ lill-familja tagħhom ukoll?

IS-SINJURA ĊETTINA GRECH: Iva, bħala Association iva.

ONOR. DAVID AGIUS: Allura la hawn carers li jieħdu ħsieb dawn in-nies, jistgħu ma jkunux il-ġenituri ta’ dik il-persuna li qed jieħdu ħsiebu? Qiegħed nifhem sew? Dawn il-carers huma reġistrati? Jiġifieri jekk David Agius għandu bżonn carer jista’ imur ifittex u jsib? Tista’ tispjegali ftit ħalli nipprova nasal għal xi ħaġa oħra?   

IS-SINJURA SIMONE BORG: Ġeneralment mill-esperjenza tiegħi bħala mental nurse kull min ikollu perjodu gravi jew relapse dejjem ikollu bżonn jew sptar jew kura ġol-komunità meta tkun iktar fit-tul. Min imur privat ma naħsibx li jkollu daqshekk bżonn li jiġi taħt il-kappa tad-diżabilità biex jieħu l-allowance. U emmnuni hawnhekk qiegħda nitkellem fuq 16-il sena esperjenza. Meta xi ħadd jidħol l-isptar diġà stigma kbira għalih. Inti jew Mount Carmel jew fil-mental health polyclinics se tispiċċa. Dawn huma nies vulnerabbli ħafna u min ikollu ċerta dħul se jmurlek privat mhux għax ifiq iktar malajr imma kif tkellimna qabel il-mediċina hija vasta ħafna u allura jekk tieħu mediċina tajba se tfiq aktar malajr.

ONOR. DAVID AGIUS: Jiġifieri David Agius li għandu carer intom qed tgħidulna li dak huwa an unpaid carer? Pereżempju anzjana jista’ ikollha carer, li tista’ tkun Maltija jew tista’ tkun barranija ... Spjegali ftit.

IS-SINJURA SIMONE BORG: Jiena carer naħdem u rrid nieħu ħsieb ... Il-persuna tagħżilha hi l-carer.

ONOR. DAVID AGIUS: Imma bħala parti mix-xogħol tiegħek?

IS-SINJURA SIMONE BORG: Le, volontarjat jew inkella jkunu l-ġenituri li jieħdu ħsieb tat-tifel jew tat-tifla tagħhom.

ONOR. DAVID AGIUS: Dan li qed nipprova nasal għalih; intom li qed tagħmlu dan ix-xogħol volontarju reġistrati x’imkien? 

IS-SINJURA SIMONE BORG: Le, żgur li le.

ONOR. DAVID AGIUS: Jiġifieri jien ma nistax ngħid li dan il-pajjiż għandu 100 carer bħalkom? U ma nistax ngħid li pereżempju dan il-pajjiż għandu jagħti €5,000 fis-sena lil dawn in-nies bħalma nagħmlu fuq tal-anzjani u ngħidu li għandna 100 carer? Sal-lum dawn mhumiex reġistrati? Qiegħed nipprova nurikom għalfejn qiegħed nagħmel dawn il-mistoqsijiet. Fhimtni?

IS-SINJURA SIMONE BORG: Il-punt hu li persuni bi problemi mentali hemm diversi; hemm persuni li jistgħu jkomplu waħedhom fil-komunità u mbagħad għandek oħrajn li mhumiex kapaċi. Pereżempju ltqajt ma’ persuni li jagħmlulek erba’ xhur ma jinħaslux!  Illum is-soċjetà ma tħallikx hekk. Qabel kien hawn il-mental health community nurses li konna mmorru fid-djar tan-nies. Issa minħabba l-firxa kbira ta’ pazjenti li għandna fil-komunità dik twaqqfet ukoll. Allura bilfors li dak li jkun irid ikollu carer. Issa ġeneralment jekk tkun taħt is-saqaf ta’ ommok u missierek se jieħdu ħsiebek huma, però fil-Mental Health Act il-pazjent jista’ jagħżel carer li tista’ tkun il-partner jew il-mara tiegħu, jew tista’ tkun ħabiba jew ħabib, però dawn jagħmluha għax ikunu jħobbu lill-persuna. U jagħmluha bla ħlas. 

ONOR. DAVID AGIUS: M’hemmx allowance għalihom?

IS-SINJURA SIMONE BORG: Le.

IS-SINJURA CATHERINE VASSALLO: Jien meta rreferejt għall-unpaid carers għax ħafna minnhom ikunu r-relatives, jiġifieri jkunu r-raġel jew il-mara, it-tfal, l-omm, il-missier, iz-zija, in-nanna jew l-aħwa. U għalina dawk unpaid carers. Ma jieħdu xejn.  M’għandha xejn x’taqsam mal-paid carers li jeżistu u li jieħdu ħsieb l-anzjani.  

ONOR. DAVID AGIUS: Iva, imma jien irrid nasal għal dan il-punt miegħek, biex nifhem li aħna għandna lil min jieħu ħsiebna għax għandna l-ġenituri jew whatever, imma jekk hemm min m’għandu lil ħadd, illum ma teżistix lista ta’ carers li jista’ jagħmel użu minnha? We can work on it bħala pajjiż. Għal dak li qed nipprova nasal.  

IS-SINJURA CATHERINE VASSALLO: Ħafna drabi jispiċċaw Mount Carmel.

ONOR. DAVID AGIUS: Imma biex nippruvaw nevitaw milli n-nies imorru Mount Carmel qed nifhem li jista’ jkun li nikkreaw a standard għall-carers bħalma għandna fuq l-anzjani. 

IS-SINJURA CATHERINE VASSALLO: Fil-fatt bħalissa qiegħda ssir diskussjoni fuq il-personal assistant. 

ONOR. DAVID AGIUS: Dik tal-persuni b’diżabilità imma tista’ tkun xi ħaġa simili. 

IS-SINJURA CATHERINE VASSALLO: Mental health se taqa’ taħt disability qed ngħidu. 

IĊ-CHAIRPERSON: Ħalli nippreċiża xi ħaġa; mental carer as such anke fejn jidħol l-MCAST ma jeżistix. Għandek carer ġenerali u mbagħad għandek dak li ngħidulu carer li huwa speċjalizzat fis-social care. Jiġifieri dik hija xi ħaġa li trid tiġi litteralment ikkreata u wieħed imbagħad irid jara fiċ-ċokon ta’ pajjiżna kemm huwa feasible li tikkreah u ma tħallihx taħt il-kappa tas-social care. Fil-fatt jeżistu social carers.

ONOR. DAVID AGIUS: Din qed tgħidli le.

IĊ-CHAIRPERSON: Social carers jeżistu. Jew inkella fejn ikun hemm nies homeless u nies li jkollhom ċerta diffikultajiet ...

ONOR. DAVID AGIUS: Jien qed nipprova noħroġ xi ħaġa kostruttiva minn din il-laqgħa, fis-sens li fhimtha tad-disability eċċ, u li dik trid il-flus biex tasal għaliha. L-istess għall-mental health allowance flus trid. Imma aktar minn hekk li inti tagħti assistenza personali lil dawn in-nies. Issa llum forsi għandna daqsxejn ta’ esperjenza ta’ x’għandha bżonn persuna b’diżabilità, però fuq persuna b’mard mentali naħseb xi ħadd irid ipoġġi bilqiegħda u jistudja ftit x’għandna bżonn biex ikollha carer tieħu ħsiebha. 

IS-SINJURA SIMONE BORG: Xi ħaġa li għandna bżonn żgur u li diġà qiegħda ssir min-naħa tal-Association hija l-għarfien ta’ x’inhu mard mentali. Pereżempju, jien niltaqa’ ma’ persuna fil-familja tiegħi stess li tkun għaddejja minn kriżi u lanqas inkun naf x’inhu għaddej! U b’hekk naħseb li qed isiru ħafna aktar suwiċidji għax għandek il-ġenituri jaħdmu u kulħadd għaddej gas down! Carer isimha magħha to care. Meta inti ma tafx x’għandha bżonn dik il-persuna allura m’intix carer. Inutli tkun għaddej minn żmien ħażin u jien ngħidlek ejja qum minn hemm u mur ix-xogħol! Irrid nifhmhek u rrid nara x’inhi r-raġuni għalfejn qiegħed hekk. Naqbel ħafna ma’ dak li ntqal mill-kollegi tiegħi għax fl-aħħar mill-aħħar kull persuna għandha x’toffri. Issa jekk tiflaħ toffri siegħa u jekk tiflaħ toffri 40 siegħa xorta, u ħażin għalina bħala soċjetà jekk inħalluha fis-sodda! Jekk illum tiflaħ tagħti siegħa qed tagħti kontribut, imma jekk għada ma tiflaħx tagħti xi ħaġa rridu nagħtu kontribut aħna. Forsi għada tagħtina 40 siegħa.

ONOR. DAVID AGIUS: Naqbel miegħek imma jien irrid nasal biex nipproponi wkoll xi ħaġa li finalment dawn in-nies ... Jien ma nistax ngħid iva tajjeb li jkollok carer imma din il-carer minn fejn se tiġi? Xi studju jista’ jsir? L-MCAST għandna lectures li jwasslu għal mental health carer? Jiġifieri rridu naslu biex anke fil-liġi tagħna noffru dan it-tip ... 

IS-SINJURA SIMONE BORG: Jien kont parti minn dan it-tim, fejn Mount Carmel kien joffri kors speċifiku għall-care givers li jaħdmu ġo Mount Carmel. Dawn huma mental health carers bħall-carers li nsibu kullimkien - it-tifla tiegħi kienet waħda minn tal-ewwel grupp – imma sfortunatament dawn il-korsijiet m’għadhomx isiru. Kien bħall-kors ta’ carer normali ta’ tliet xhur biex iġġib l-esperjenza biex taħdem Mount Carmel jew San Vinċenz imma kienu jkunu carers ... Ilum ħafna minn dawn il-carers saru mental nurses. 

ONOR. DAVID AGIUS: Min kien jorganizzah dan il-kors? 

IS-SINJURA SIMONE BORG: Id-Dipartiment tas-Saħħa kien jorganizzah u kien isir ġo Mount Carmel.

ONOR. DAVID AGIUS: U m’għadux isir?

IS-SINJURA SIMONE BORG: Le. Issa hemm l-MCAST u hemm il-kuntrattur. 

IS-SINJURA CATHERINE VASSALLO: L-iktar ħaġa li forsi nixtiequ hu li ma nibqgħux nagħmlu daqshekk distinzjoni bejn diżabilità fiżika, diżabilità intellettwali u mental illness. Meta qed nitkellmu fuq diżabiltà awtomatikament il-mental illness tiġi inkluża.

ONOR. DAVID AGIUS: Ħalli nagħmel mistoqsija ovvja; qiegħed nifhem sew li l-familjari jaċċettawha din? Li inti għax għandek problema ta’ saħħa mentali inti għandek diżabilità? Pereżempju, tal-fibromyalgia, eċċ., issib li mhux kulħadd jaċċetta li din diżabilità. Din qed nifhem li hija aċċettata mill-komunità.

IS-SINJURA CATHERINE VASSALLO: Iva. Fil-fatt fl-2020 il-Kummissarju tal-Mental Health, li dak iż-żmien kien Dr John Cachia, il-Kummissarju tas-CRPD Oliver Scicluna u l-assoċjazzjonijiet tal-volontarjat u l-istakeholders kollha fil-qasam tas-saħħa mentali ltqajna flimkien u għamilna din id-dikjarazzjoni fejn aħna qed naqblu kompletament fuq id-definizzjoni tal-WHO u aktar u aktar tal-UN CRPD. Dak huwa il-punt. Vera qabel kien hemm min kien jaħsibha mod ieħor, fejn kellek prominent figures in the mental health sector who were totally against it. 

ONOR. DAVID AGIUS: U din id-dikjarazzjoni qiegħda pubblika hux hekk? Bħala Kumitat nistgħu nsibuha? 

IS-SINJURA CATHERINE VASSALLO: Yes. Nista’ nġiblek kopja tagħha.

IĊ-CHAIRPERSON: Nirringrazzjakom ħafna. Issa nistieden lil Dr Dennis Vella Baldacchino, Kummissarju għas-Saħħa Mentali.

DR DENNIS VELLA BALDACCHINO (Kummissarju għas-Saħħa Mentali): Sinjura President, nirringrazzjak ta’ din l-istedina. Naħseb li dan huwa suġġett interessanti ħafna. Segwejt dak kollu li ntqal u kelli ħafna risposti x’nagħti imma ma ridtx nitkellem qabel. Lili kulħadd isibni bħala l-Kummissarju tas-Saħħa Mentali imma meta dħalt f’din il-pożizzjoni biddilt in-nomenklatura tiegħi biex niġi in line mal-liġi. Fil-fatt il-liġi lilni ssibni bħala l-Commissioner for the Rights of Persons with Mental Disorder. U niġi hawnhekk upfront, niġġieled għal dawk in-nies li sfortuntament, iridu jew ma jridux, huma voiceless, li qegħdin waħedhom ibatu u li jibżgħu jesprimu ruħhom. Għalija ħafna minn dawn in-nies qegħdin fil-qigħ tas-soċjetà u jippruvaw ikampaw. 

Onor. Agius, inti kont qed isemmi l-istigma u l-label. Jien mhux qiegħed hawn biex nitkellem fuq il-label qisu jekk tagħmel tikketta niġu aħjar! Hawnhekk qed nitkellmu fuq dawn in-nies li qed ibatu. Qed ngħidu li x-xogħol jagħti dinjità, ix-xogħol jagħti sodisfazzjon, li erġajt sirt parti mill-komunità u mhux bqajt waħdi magħluq id-dar u niddependi biss - se nuża kelma daqsxejn negattiva - minn xi ċejċa ta’ xi ħadd! Jien irrid inkun indipendenti u rrid nipprova ngħin lili nnifsi. Iva, is-sistema għandha l-benefiċċji tagħha u nirringrazzjaw lill-bambin u lil diversi gvernijiet differenti li kellna li daħħlu dawn il-benefiċċji u li pprovaw itejbu. Il-ħajja llum fiha piżijiet kbar u l-affarijiet li hemm jista’ jkun li ma jkunux biżżejjed u allura dawn in-nies jibqgħu jbatu.  

Issa għalfejn irridu nidħlu fl-isem tad-diżabilità? L-ewwel nett ħa nippreżentalkom dak il-memorandum of understanding għax bħala Kummissarju ħaġa waħda ngħid; nitkellmu ħafna u ngħidu ħafna imma fir-realtà din ilha ffirmata mill-2020! Għaddew tliet snin u nista’ nagħtikom kopji tagħha. 

ONOR. DAVID AGIUS: Din li kienet qiegħda tkellimna fuqha l-ewwel is-sinjura?

DR DENNIS VELLA BALDACCHINO: Eżatt. Iż-żewġ Kummissarji ddikjaraw … Min qed jgħid li l-mental health tista’ tiġi kkonsidrata bħala a functional disability compared mal-physical jew l-intellectual disability … U hemmhekk għandkom diversi referenzi dwar dan. Imma dawk in-nies kollha qegħdin jaqblu b’lingwaġġ komuni. Dik ġiet segwieta u kif bdejt issemmi inti Onorevoli, meta qed tipproponi xi ħaġa trid tkun taf id-dimensjoni tagħha u dik id-dimensjoni mhux faċli tasal għaliha. L-ewwel nett aħna mhux qed nitkellmu fuq functional disability għax kif qed ngħidu l-biċċa xogħol mhux kif tagħmel label ta’ persuna. Mhux kulħadd se jiġi eleġibbli għal dan il-benefiċċju jekk tiġi kkonsidrata imma jiddependi mis-severità. Kif illum fid-disability hemm disability, extended disability u severe disabilty, irid ikun hemm extent ta’ kemm wieħed mhux qed jiffunzjona sew fil-komunità. U dak huwa l-kejl. 

Kif semmiet is-Sinjura Vassallo u għadditilkom kopja tagħha, hemm tool apposta li ma vvintajnihiex aħna. Aħna ma rridux li jkun hemm l-abbuż. Hemm dik it-tool mill-Għaqda Dinjija tas-Saħħa fejn inti tista’ tassessja l-funzjonalità u l-kapaċità tal-individwu. U jiffunzjona fil-ħajja għad-dinjità tiegħu. Din għandkom kopja tagħha wkoll. Kont għaddejtha wkoll lid-Dipartiment tas-Servizzi Soċjali biex jarawha. Din tista’ tiġi mimlija mill-individwu jew mill-professjonisti. Dik hija t-tool uffiċjali tal-WHO u hemm it-tifsira tagħha wkoll. Jiġifieri jeżisti metodu ta’ kif inti tista’ tkejjel. Illum id-diżabilità qed inkejluha jew bil-barter score, jiġifieri jekk bniedem huwiex kapaċi jilbes, jinħasel, jiekol, eċċ. U dik ma tasalx biex tkejjel il-funzjonalità ta’ bniedem li jbati minn problemi ta’ saħħa mentali. Jew inkella għandek il-mini mental score li jintuża fejn hemm element ta’ dimensja u dawn l-affarijiet. Issa ħalli niġi għall-mistoqsija tiegħek. 

ONOR. DAVID AGIUS: U min jagħmilhom dawn?

DR DENNIS VELLA BALDACCHINO: Din it-tool hija available u jista’ jużaha min irid. Jista’ jagħmilha l-individwu stess, jiġifieri l-pazjent u jista’ jagħmilha t-tim apposta. Aħna li ngħidu hu li m’għandux ikun hemm kulħadd għal rasu imma għandu jkun hemm tim ċentrali multi-dixxiplinarju. U dan irriduh għax ma rridux abbużi. Aħna kontra l-abbuż u min mingħalih li rridu nagħmlu din il-biċċa tax-xogħol biex niftħu l-bieb għall-abbuż sejjer żmerċ! I am sorry but we will be against it. Għalhekk irid ikun hemm tim li jista’ jagħmel assessment tal-kapaċità tal-individwu u li dan it-tim ikun multi-dixxiplinarju. 

Din mhijiex xi ħaġa li once you are labelled diabetic jew tagħtek stroke se tibqa’ biha imma trid tiġi assessed minn perjodu għall-ieħor. U dan għaliex aħna rridu li l-bniedem itejjeb is-sitwazzjoni tiegħu u ma rridux nies li jiddependu biss fuq il-benefiċċji. Irridu nerġgħu nintegraw lin-nies lura fil-komunità. Jirnexxilna jew le? Ma nafx imma rridu naħdmu għal dak l-ideal fejn lill-individwu nkunu kapaċi nerġgħu nagħtuh id-dinjità tiegħu. Hawnhekk semmejtu wkoll in-numri. Fil-fatt malli dħalt bħala Kummissarju l-ewwel mistoqsija li għamilt kienet kemm hawn nies ibatu. Jien mhux se noqgħod nikkwota ċ-ċifri internazzjonali imma qbadt u ħarist lejn il-mediċini li n-nies jingħataw b’xejn permezz tal-Pharmacy of Your Choice. U r-risposta ppreżentajtha f’din il-Kamra madwar sena jew sentejn ilu. 

Sfortunatament aħna għandna l-chronic diseases kollha - skont ix-Schedule V tas-Social Security Act fejn hemm 7 jew 8 – mill-2011 ‘il quddiem li dejjem qegħdin telgħin ‘il fuq! Nerġa’ nippreżentahielkom darb’oħra. M’hemm l-ebda marda jew kondizzjoni, apparti l-iskizofrenija li forsi qed tistabilizza, li qiegħda tonqos għax kollha telgħin ‘il fuq. Xi tfisser din? Hawn min qalli ma tfisser xejn. Forsi n-nies saru aktar aware u allura qed jiġu aktar għall-mediċini. Li hu żgur hu li n-numri qed jiżdiedu. Issa ma naħsibx li qed jieħdu l-vitamini biex imorru l-gym! Dawn huma nies li qed jieħdu l-mediċini.

IĊ-CHAIRPERSON: Għamilt analiżi vis-à-vis ma’ kemm kibret il-popolazzjoni tagħna? 

DR DENNIS VELLA BALDACCHINO: Aħna ħadna kemm qed jieħdu mediċini. Li qed nagħmel bħalissa huwa studju fuq il-kwantità u dan qed isir abbażi ta’ kif għamluha l-Ingilterra wkoll. Id-data qiegħda għandi u qiegħed nanalizzaha biex inkun nista’ noħroġ b’risposta. Veru li ċerti mediċini mhumiex għoljin imma għandek volum enormi ta’ mediċini li qed jittieħdu mill-aspett tal-psikjatrija u tas-saħħa mentali. Jien meta ħarist lejn id-data tal-Pharmacy Of Your Choice għedt li għandek ukoll ħafna nies li jixtru l-mediċina tagħhom b’mod privat. U dik jien ma naqbadhiex fl-istatistika. Imma mbagħad ħarist lejn min jieħu l-kalmanti, li allura jkollu bżonn bilfors il-kartuna l-bajda, anke jekk inti sinjur xorta tridha, u dik ukoll qed tiżdied. Jiġifieri xi ħaġa għaddejja hemm barra!  

Semmejt ukoll il-formolarju. Jien okkupajt il-pożizzjoni tat-Tabib Ewlieni tal-Gvern darbtejn u hawnhekk nesprimi l-pjaga li nara llum biex indaħħlu mediċina. Fil-fatt trid tistenna u tistenna mhux minħabba traskuraġni imma minħabba l-proċess tagħna, il-proċess tax-xiri tal-mediċini, liema proċessi jieħdu fit-tul. Xi ħadd semma sentejn. Sakemm tipproponi mediċina, tiġi aċċettata u mbagħad jibda l-proċess tax-xiri għandek minn tal-inqas sentejn. Imma min għandu bżonn il-mediċini qed jispiċċa jixtrihom hu għax il-professur jew it-tabib tiegħu jgħidlu aħjar tixtrihom u tibda teħodhom! Jiġifieri dawn in-nies illum qed ibatu u mhux il-ġimgħa d-dieħla jew ix-xahar id-dieħel!  

Ftit ilu bgħatt messaġġ lil single mother b’tifel - tista’ tkun qed tismagħni - żagħżugħ autistic u b’severe disability. Dan it-tifel ma jaħdimx u trid tixtrilu l-mediċina b’mod privat għax ma kenitx available min-naħa tal-Gvern. Din il-mediċina issa reġgħet daħlet u jien stess mort ninformaha b’din l-aħbar. L-impatt fuq dawn in-nies huwa sever.   Jaċċettawhom għax huma uliedhom imma rridu nkunu konxji ta’ dawn l-affarijiet. Xi proposta għamilt? Jien meta kont it-Tabib Ewlieni tal-Gvern kellna l-exception medicine treatment committee biex sakemm jiġu l-mediċini available l-Gvern jixtrihom b’mod temporanju sakemm jidħlu uffiċjalment fuq il-formolarju. Tgħiduli nistennew forsi mhux il-metodu proprju ta’ xiri jew forsi ma nistgħux nixtruhom b’dak il-metodu imma l-argument hu li dawk in-nies qed ikollhom jixtru dawk il-mediċini fiċ-ċirkostanzi tal-lum! U allura rridu nkunu konxji minn dawn l-affarijiet u nneħħu l-blinkers minn quddiem għajnejna. Dawn in-nies qegħdin jistennew dawn il-mediċini u qed ikollhom jixtruhom minn buthom għax jafu li l-effetti kollaterali huma inqas u l-compliance hija aħjar. Allura jagħmlu dawk is-sagrifiċċji. Nistgħu nitkellmu ma’ min ibati bl-ADHD u dawn l-affarijiet u jgħidulkom huma stess kemm jispiċċaw jixtru mediċini huma!

ONOR. DAVID AGIUS: Imma jixtru l-mediċini għax se jkun hemm xi ħaġa ġdida jew għax dak li suppost hemm fil-formolarju għadu mhux qiegħed hemm? Ħalli ngħidlek għalfejn qiegħed nagħmel din il-mistoqsija; jekk hija mediċina ġdida ovvjament irid ikollok l-approvazzjoni tagħha imma jekk forsi diġà qiegħda fil-formolarju u għadha ma waslitx ma nistax nixtriha privatament u nżomm l-irċevuta tagħha u nitħallas wara tagħha?  

DR DENNIS VELLA BALDACCHINO: Dak proċess li ma nistax nirrispondi jien fuqu. Li qed ngħid jien hu li dawn il-mediċini ġew approvati mill-kumitati, kif kont jien f’wieħed minnhom, imma l-proċess sakemm jiġi allokat il-baġit, sakemm jibda l-proċess tax-xiri u sakemm jaslu l-mediċini jieħdu sentejn jew aktar! Imbagħad jidħlu fil-formolarju ladarba jaslu hawnhekk. U sadanittant in-nies - mhux qed nitkellmu fuq miljuni hawnhekk - qegħdin jixtru l-mediċini. U min huma dawn in-nies? Sfortunatament dawn in-nies mhumiex jaħdmu minħabba li għandhom problema ta’ saħħa mentali. Qiegħed niftakar każ partikolari ta’ omm li kellha toħroġ taħdem għax ma setgħetx tlaħħaq mal-piż tat-tifel tagħha li qed ibati minn problemi ta’ saħħa mentali. L-ewwel semmejna l-comorbidities. Ma ninsewx li apparti l-comorbidities dawn għandhom ukoll il-vizzjijiet tagħhom; sigaretti, internet, mobile, eċċ. Jiġifieri jekk irridu ntaffu din il-problema rridu nindirizzawha.

Tkellimna fuq il-functional disability, fuq in-numri u fuq il-carers. Fuq il-carers irridu noqogħdu attenti għax hawnhekk m’aħniex qed nitkellmu fuq dak li jgħid l-Att li huwa r-responsible carer li jiddediċiedi l-pazjent. Jien nistma ħafna lill-familja li jieħdu ħsieb ta’ dawn in-nies, li aħna ngħidulhom l-informal carers, li minkejja l-problemi tal-ħajja jagħmlu s-sagrifiċċji tagħhom biex jaħdmu u biex jieħdu ħsieb id-dar u jduru b’uliedhom jew bi qraba tagħhom li jkunu qed ibatu minn dawn il-problemi. B’xi mod irridu napprezzaw l-input, is-sagrifiċċju, il-piż u l-istress li dawn in-nies ikunu għaddejjin minnu. Pereżempju, dawn in-nies li qegħdin f’dawn iċ-ċirkostanzi m’għandhomx dritt imorru vakanza? Dawn ma jmorrux vakanza għax ma jaffordjawx. Mela kif nistgħu ngħinuhom lil dawn in-nies li qed jagħmlu xogħol impekkabbli ma’ dawn in-nies? Issa tgħiduli dawn mhux qraba tagħhom? Veru imma rridu ngħinu lil dawn in-nies li jgħaddu minn dawn il-problemi. 

Semmejna d-diżabilità imma hawnhekk jekk trid tbiddel xi ħaġa trid tbiddel il-liġi. Il-liġi ma titkellimx fuq is-saħħa mentali. Saru improvements fuq il-medical assisstance fuq tliet kondizzjonijiet li huma l-iskizofrenia, il-bipolar u d-depression with psychosis.  Imma jeżistu kondizzjonijiet oħrajn apparti dawn it-tlieta! So rridu nkunu aktar sensittivi.  Ma ninsewx ukoll li dak il-benefiċċju tieħdu mhux biex issir sinjur. Jien għamilt ukoll studju biex ngħidilkom kif inti tieħu €29 fil-ġimgħa. Pakkett sigaretti ma nafx kemm jiswa u allura meta għandek nies li huma chain smokers kif taħsbu li se jonfquhom dawk it-€29?!  

ONOR. DAVID AGIUS: €29 bħala social assistance?

DR DENNIS VELLA BALDACCHINO: Il-medical assistance qiegħda għal min għandu l-iskrizofrenia, bipolar condition u depression with psychosis. Tajjeb? Tajjeb li qed jingħataw imma għandna bżonn inkunu aktar sensittivi. Issa bniedem għandu dritt - anke s-sistema internazzjonali ssemmi l-universal human rights – jirrikkorri għas-servizzi privati jekk jixtieq? Forsi jixtieq il-privatezza, forsi l-ambjent tal-isptar ma jogħġbux jew forsi l-waiting time ma jogħġbux. Niftakar darba ffaċċjajt studenta tmur l-Università fejn din qaltli li parti mill-istipendju tagħha tħallih biex tħallas għall-għajnuna professjonali. So we have to be sensitive. Jekk imbagħad tara l-kondizzjonijiet tad-diżabilità tinduna l-limitazzjonijiet! X’imkien għandi l-lista tal-mard; id-deaf and mute, min għandu total loss of limbs, multiple sclerosis, eċċ., imma mental health ma jissemma mkien! Għalhekk nerġa’ ngħid li rridu nkunu aktar sensittivi. Ma semmejtx il-ħaddiema barranin imma għedtilkom li rridu nneħħu l-blinkers. Illum il-ħaddiema barranin qegħdin jaħdmu f’pajjiżna u huma mwarrbin, u sfortunatament dawn qegħdin jidħlu iktar l-isptar bi problemi ta’ saħħa mentali! 

IĊ-CHAIRPERSON: Mistoqsijiet? L-Onor. David Agius.

ONOR. DAVID AGIUS: Inti semmejt l-SKA, il-medical assistance ta’ €29 fil-ġimgħa, però jekk se mmorru għad-disability allowance tista’ tgħidilna kemm qiegħda?  

DR DENNIS VELLA BALDACCHINO: Ivarjaw u għandi r-rati tagħhom ukoll. Nista’ ngħidlek li dawk jitilgħu għal €116 per week. Id-disability tibda minn €90.59 per week. Qabel kienet bilateral amputation of limbs. Jiġifieri jekk ikollok sieq waħda jew għajn waħda ...

ONOR. DAVID AGIUS: U tista’ tieħu s-social assistance u d-disability allowance u tkun qiegħed taħdem? Jiġifieri jekk għandek persuna li ġieli tagħmel 10 sigħat xogħol u ġieli tagħmel inqas jew tieqaf għal kollox, dik tgħodd għaliha?

DR DENNIS VELLA BALDACCHINO: Iva, din tad-disability tgħodd għaliha.

ONOR. DAVID AGIUS: U that’s what you are aiming for?

DR DENNIS VELLA BALDACCHINO: Aħna rridu li once li jkun hemm direzzjoni naħdmu lkoll flimkien ħalli nkunu nistgħu ngħinu u ma nħallux l-abbuż isir. Tajjeb? Illum x’inċentiv għandu dak li jkun biex jidħol jaħdem, bil-problemi kollha assoċjati, jekk imbagħad jitlef ċerti allowances?! Mela dan jippreferi joqgħod bilqiegħda jara t-televiżjoni u jpejjep milli jidħol fid-dinja tax-xogħol! Għalhekk irridu nkunu flessibbli. Kienet xi ħaġa pożittiva li meta bniedem jidħol għax-xogħol ma jitlifx l-allowance mill-ewwel imma jiġu tapered over three years. That was well done. Imma tinsewx li dawn għandhom ċerta inertia. Dawn in-nies mhux bħalna li se mmorru niġru għax-xogħol imma rridu nikkonvinċuhom.

ONOR.  DAVID AGIUS: U inti, bħala Kummissarju, ma tħossx li għandu jkollok reġistru tal-persuni li għandhom problemi ta’ saħħa mentali? Għax xi ħadd f’dan il-pajjiż irid jibda jagħmilha din. Konna qed nagħmlu liġi biex ngħidu min huma l-persuni b’diżabilità u ġo dan il-pajjiż għandna lista għand il-Kummissjoni, lista għand il-Health, lista għand is-Social Security, lista għand il-Jobsplus, u listi kullimkien imma lista waħda li biha nistgħu ngħidu kemm għandna persuni b’diżabilità f’dan il-pajjiż m’għandniex!  Kienet imwiegħda li ssir imma għandna bżonn ukoll lista tal-persuni li jbatu minn saħħa mentali għax ma jistax ikun li jien nipprova nagħmel politika mingħajr ma jkolli l-bażi tad-data! Issa ovvjament irid ikun hemm ir-rispett tal-persuna u r-rispett tad-data protection u dik nifhimha. 

Bħalma naħseb li għandu jkollna wkoll standard mill-Uffiċċju tiegħek dwar x’livell irid ikollhom il-carers. Jew inkella x’imkien ieħor. X’inhu l-istandard ta’ carer? X’inhu l-istandard biex persuna b’mental health problems tkun tista’ tgħix sew? Hawnhekk qed ngħidu €90 fil-ġimgħa; jista’ jgħix bihom min ibati b’dawn il-problemi? Jekk dan ikun qed jaħdem u qed jaqla’ €1,000 fix-xahar u mbagħad jispiċċa b’€90 fil-ġimgħa se jkun jista’ jgħix? Nixtieq li jkollna studju sew - issa jekk hux mill-Uffiċċju tiegħek jew jekk hux mill-Università mhux se nidħol fiha – ħalli nifhmu ftit the bare minimum li dawn in-nies jistgħu jgħixu bih.

IĊ-CHAIRPERSON: Onor. Agius, inti mhux sentenza waħda għedt! Din tmur totalment kontra l-functionality ...

ONOR. DAVID AGIUS: Sinjura President, ħu paċenzja u tkellem meta jmiss lilek titkellem! 

IĊ-CHAIRPERSON: Onor. Agius, infakkrek li hawnhekk mhux inti biss tistaqsi l-mistoqsijiet imma kulħadd għandu d-dritt jistaqsi! 

ONOR. DAVID AGIUS: Inti staqsejt lill-kollegi jekk iridux jagħmlu mistoqsijiet u ħadd ma ried jistaqsi.

IĊ-CHAIRPERSON: Qiegħda nistaqsi jien.

ONOR. DAVID AGIUS: Mela staqsi u mbagħad inkompli wara jien la qtajtli s-sentenza!

IĊ-CHAIRPERSON: L-Onor. Agius qiegħed jipproponi li jsir dan l-istudju u aħna qegħdin ngħidu li peress li hawn nies li jkunu qegħdin ibatu b’kondizzjonijiet ta’ saħħa mentali imma dawn jistgħu joħorġu minn din il-kondizzjoni, allura li jkollok statistika kompluta dejjem se jkun daqsxejn waħda diffiċli. Il-mistiedna li tkellmu llum, fosthom is-Sinjura Mugliette u s-Sinjura Gharland, kienu qegħdin jgħidu wkoll li ma nħarsux lejn id-dijanjosi imma nħarsu lejn il-funzjonalità tal-persuna. Allura f’dan ir-rigward li staqsa fuqu l-Onor. Agius kif nistgħu nagħmlu sens minnu? 

DR DENNIS VELLA BALDACCHINO: Ħalli nipprova nirrispondi din il-mistoqsija li hija kkumplikata. L-ewwel nett naqbel miegħek li sfortuntament fil-qasam tas-saħħa mentali għandna ħafna vuċijiet. Waħda mill-affarijiet li nixtieq bħala Kummissarju ... Jien ix-xogħol tiegħi dettat mil-liġi, il-funzjonalità minn hemm trid toħroġ u anything else tiġi buona volontà tiegħi. L-ewwel ħaġa għandna ħafna nies well meant, well intended, kulħadd qiegħed jaħdem imma nistgħu ntejbu biex ikun hemm sinerġija flimkien ħalli niffunzjonaw aħjar u b’mod aktar effiċjenti. Dan jgħodd ukoll għall-aġenziji, fejn kulħadd forsi jiġġieled għar-roles u għall-budgets tiegħu, imma li npoġġu bilqiegħda u nitkellmu b’vuċi waħda, inkluż hawnhekk ... Jien nemmen li l-mental health ma tridx tkun - skużawni se ngħidha pubblikament – politiċizzata. Irridu nitkellmu flimkien fuq l-istess suġġett flimkien. Skużawni imma din qiegħed ngħidha minn qalbi għax nixtieq nara l-interess tal-pazjent jimxi ‘l quddiem. Kultant naraw fragmentation, competition u qisna nikkritikaw lil xulxin mentri hawnhekk irridu nimxu flimkien.

IĊ-CHAIRPERSON: Fl-opinjoni tiegħi għas-saħħa tal-inklussività għandna mmorru lejn mudell li huwa iktar funzjonali aktar milli wieħed jagħmel dijanjosi. 

DR DENNIS VELLA BALDACCINO: Issa bħala numri, kif għedtlek jien anke fir-riċerka darba pprovajt ngħaqqad grupp ta’ nies minn setturi differenti. Riċerki hemm ħafna għaddejjin imma kemm minnhom qegħdin jaslu fuq din il-mejda biex min qed jagħmel il-policies jibbażaha fuq dik ir-riċerka?! Kulħadd qisu jrid jimxi bil-linji tiegħu. Dak li qiegħed jitlobni l-Onor. Agius huwa li rridu nkunu nafu n-numri x’inhuma. Min se jassessja lil dawn in-nies irid ikun task group, bord multi-dixxiplinarju, b’vuċi waħda u rappreżentazzjoni minn diversi oqsma. Kulħadd irid ikun hemm u nkunu vuċi waħda.  Kif għedt inti rridu database waħda u fiha jkollna l-informazzjoni. Illum m’aħniex hemm. 

Bil-liġi jien irrid inżomm bilfors lil min qiegħed jidħol l-isptar Mount Carmel jew qiegħed fuq community treatment order għal trattament fuq bażi involontarja. Dak bil-liġi trid issir għaliex aħna qegħdin inċaħħdu l-libertà lil dawk l-individwi. Hemmhekk jien se nkun naf bid-dettalji kollha ta’ dawk in-nies. Min jidħol b’mod volontarju m’għandix dik il-viżibiltà tagħhom. Dan l-aħħar bdejt nitlob ukoll dik id-data u b’hekk niskopri min dieħel b’mod volontarju l-isptar. Il-bqija jekk tistaqsini se ngħidlek ma nafx u jkollok tistaqsi lill-entità. Qiegħed naqbel miegħek għax hemm ħafna xogħol x’isir imma rridu naħdmu b’enerġija waħda.

ONOR. DAVID AGIUS: Fir-rigward ta’ pounds, shillings and pennies x’tara li hi l-inqas threshold li jista’ jkollha persuna b’diffikultajiet ta’ mard mentali biex tgħix?  

DR DENNIS VELLA BALDACCHINO: Ma naħsibx li nista’ nirrispondik jien għax m’inix il-persuna teknika fuq hekk.   

ONOR. DAVID AGIUS: Qed nistaqsik din il-mistoqsija għax jekk aħna se ngħidu li l-mental health hija diżabilità, min ibati b’diżabilità għandu allowance li hija ta’ €90 fil-ġimgħa. Dik id-€90 fil-ġimgħa tgħin jew le?   

DR DENNIS VELLA BALDACCHINO: Se nipprova nirrispondik. Jekk xi ħadd jagħti l-green light b’mod kollettiv inpoġġu bilqiegħda, naraw l-esperti min huma f’dan il-qasam, bħalma huma l-Caritas li diġà ħarġu bil-proposti tagħhom, u 
naraw x’inhu meqjus bħala ammont aċċettabbli. Aħna ma rridu lil ħadd li jsir sinjur imma kif qegħdin tifhmu rridu ngħinu lil dawn in-nies li qed ibatu. Għadkom ma tafux kemm hija painful meta bniedem jitlef id-dinjità tiegħu! Semmejtu wkoll lil dawk il-persuni li għax jgħixu mal-ġenituri tagħhom dawk il-benefiċċji ma jeħodhomx. Jekk jgħix waħdu jeħodhom. Issa allura dak il-piż qegħdin inwaddbuh fuq il-ġenituri tiegħu! U nisma’ b’dawn il-piżijiet u d-dwejjaq. 

Għandek aspetti tekniċi fil-liġi li ma nkunx nista’ inwieġeb jien imma huma min-naħa tas-Social Security li jistgħu jirrispondu. Tinsewx il-biża’ tagħna huwa l-abbuż, li fl-aħħar mill-aħħar hemm cost, imma rridu ngħinu lil dawn in-nies. Li kieku qegħdin hawn dawn in-nies kienu jitkellmu huma u mhux jien. 

IĊ-CHAIRPERSON: Semmejt l-iskizofrenia, il-bipolar disorder u d-depression with psychosis, jiġifieri dawn huma n-nies li qegħdin jirċievu s-


social assistance? Liema kondizzjonijiet oħra tara li għandhom jiġu inklużi magħhom?
  
DR DENNIS VELLA BALDACHINO: Sinjura President, jiena pprovajt niġbor ftit ideat għad-diskussjoni tal-lum imma hawnhekk trid issir konsultazzjoni man-nies kliniċi. Persuni li għandhom personality problems jikklassifikaw taħt din? Iva jew le. Nies li għandhom gambling problems, eċċ. ... Jiġifieri rridu npoġġu bilqiegħda u naraw dawn l-affarijiet. Jekk illum qed naraw eating disorders jidħlu wkoll? Differenti minn ħaddieħor jew le? L-eating disorders qed jiżdiedu wkoll. Irid ikun hemm nies approvati biex jitkellmu u joħorġu bil-proposti tagħhom.

IĊ-CHAIRPERSON: Dr Vella Baldacchino, nirringrazzjak. Jekk m’hawnx aktar mistoqsijiet mill-Membri nagħlaq id-diskussjoni hawnhekk. Grazzi lil kulħadd.    

Fis-6:25 p.m. il‑Kumitat aġġorna għal data li kellha tiġi kkomunikata aktar tard.
 







